
Actualidad

... e ademais ...
O toureiro Jesulín 
de Ubrique estivo 
en San Xoán
As festas de San Xoán de Sarria 
volveron contar coa polémica 
corrida de touros, que nesta 
edición estivo encabezada por 
Jesulín de Ubrique xunto con 
Julio Benítez —fillo de ‘El Cor-
dobés’—, Luis Gerpe, Miguel 
Ángel Cañas e Óscar Mota.

O pregón foi ofrecido pola 
Cruz Roja e os concertos prin-
cipais correron por conta de 
David DeMaría e Lucía Pérez. 
O cartel foi obra da alumna de 
Sarria Belén Garañana.

Tamén pasou...
A Uned Sénior 
inicia a súa 
andaina na vila
A Uned Sénior botou a andar 
en Sarria este curso con pre-
to de corenta matrículas, re-
partidas entre as materias de 
entrenamento da memoria e 
nutrición e dietética.

As clases, que continúan 
con novas propostas no ano 
2015, impártense nas instala-
cións da casa da cultura, o que 
tamén lles facilita aos alum-
nos o emprego dos ordena-
dores da aula Cemit, sita nos 
baixos do mesmo edificio.

«Se non se aspira a vivir da política a 
oposición lévase con naturalidade»

Xermán arias lópez concelleiro do BnG que se retirará da primeira liña da política

▶ tras oito anos coma edil, catro deles con responsabilidades de goberno nas áreas de cultura e 
medio rural, o nacionalista Xermán arias deixa a política activa. di que seguirá colaborando co 
BnG e adicándose ao traballo de luthier porque, asegura, non cre nos políticos «profesionais».

teXto: a.c.v. 
Foto: vila

chegou á corporación de Sarria 
no ano 2007 en substitución do 
seu compañeiro Xosé Luis Castro 
Páramo, que deixou a acta por 
motivos laborais. Despois de oito 
anos, Xermán Arias anuncia que 
non volverá encabezar a lista.
Cando adoptou esta decisión?
Téñoa tomada dende que entrei 
en política. Sempre pensei en 
dúas lexislaturas porque non creo 
na política como profesión, se-
nón como unha cuestión circus-
tancial. Os meus compañeiros da 
asamblea local, que son cos que 
estás codo con codo, tiñan dereito 
a sabelo con tempo e xa llo dixen 
hai polo menos tres anos.
Que destacaría da súa etapa como 
concelleiro de cultura e medio ru-
ral durante os anos 2007-2011?
Intentei facer as cousas doutra 
maneira e traballar con criterios 
xerais e de obxectividade. É curio-
so que na maioría dos pobos non 
estaban as cousas feitas para to-
dos, quedaba un veciño sen farola, 
sen formigón diante da casa... e 
se se fai unha actuación nun sitio 
faise completa. Daquela creouse 
unha brigada específica para o 
medio rural porque en Sarria é moi 
extenso e, por fortuna, bastante 
vivo. En temas culturais houbo 
unha dinamización: fíxose a Aula 
de Teatro, aumentouse a dotación 
do Fiz Vergara ata ser un premio 
de absoluta referencia en Galicia, 
rematáronse as obras no cárcere 
coa idea de facer un museo...
Repetiría un tripartito en Sarria 

Xermán Arias seguirá co seu traballo de luthier.

despois daquela experiencia?
Por suposto, creo que foi benefi-
cioso para o pobo. Unha cousa é 
intoxicar dicindo que foi terrible 
e outra cousa é a conta de resulta-
dos. A do tripartito está aí e a des-
te goberno estará pronto, pero ao 
ritmo que van moito van ter que 
esprintar nos últimos metros.

Despois de estar no goberno, como 
se vive o labor de oposición?
Con absoluta naturalidade. É o 
bo que ten para os que non aspi-
ramos a vivir da política. Tócache 
onde che toca e actúas en cada 
momento conforme ás circustan-
cias. Se actúas con honestidade 
e coherencia, en calquera posto 
farás un traballo digno. Tamén 
debe ser sempre intenso, tanto no 
goberno como na oposición.Estou 
seguro de que eu fun o concelleiro 
que máis mocións presentou.
Hai quen di que o BNG non levanta 
cabeza dende que pasou o de Sa-

bela Caldas hai máis de dez anos. 
Aquilo foi duro por inesperado, 
por inexplicable... Nas campa-
ñas sucesivas aínda había xente 
que recordaba o feito e eu sempre 
dicía que non fallou o BNG, fallou 
unha persoa concreta. A organi-
zación actou como debe ser, coa 
expulsión, cousa que outros non 
fan, porque upan ao tránsfuga a 
maiores responsabilidades para 
retribuír servizos prestados abso-
lutamente inmorais.
Nos plenos percíbese tensión con 
outro exnacionalista, o agora con-
celleiro non adscrito Antón Fortes. 
Como é a relación con este edil?
A relación é normal. A tensión que 
se pode percibir nos plenos sempre 
vén motivada por algún tipo de 
pulla que el intenta meter. Inten-
ta facer oposición da oposición, o 
que resulta chocante.
Que opina do seu substituto como 
cabeza de lista do BNG en Sarria, 
Efrén Castro Caloto?
Teño unha excelente opinión de 
Efrén dende sempre, como per-
soa, como comprometido coa cau-
sa nacionalista... Todo o que teño 
son boas sensacións e palabras.
Pensa volver á política?
Pois non, non teño pensado. 
Tampouco teño 80 anos, aínda 
me considero novo, e non sei as 
voltas que dará vida.
Irá na próxima lista do BNG?
Si, vou ir nun posto simbólico. 
Dalgunha maneira é deixar claro 
que eu non me vou do BNG. Vo-
ume da política activa, pero as mi-
ñas ideas non van cambiar por ser 
concelleiro ou militante de base.

Outras organizacións 
upan aos tránsfugas a 

maiores responsabilidades 
para retribuír servizos 
prestados inmorais»

